[image: image1.jpg]BERTAMBAN MUTU S~

KEMENTERIAN PEMBANGUNAN WANITA,
KELUARGA DAN MASYARAKAT




SIARAN MEDIA
MAJLIS PENUTUP PROGRAM KHALIFAH JUNIOR 2018
BANGI, 1 Julai – Penyempurnaan Majlis Penutup Program Khalifah Junior 2018 berlangsung hari ini di Dewan Dato’ Mohd Shahir, Institut Latihan Islam Malaysia oleh Yang Berbahagia Dato’ Suriani binti Dato’ Ahmad, Ketua Setiausaha Kementerian Pembangunan Wanita, Keluarga Dan Masyarakat.
Objektif Program Khalifah Junior diadakan bagi menggilap potensi dan keyakinan diri kanak-kanak serta memberi hak untuk menyertai pertandingan yang seiring dengan perkembangan usia mereka; di samping menerapkan budaya kreatif berteraskan nilai agama di kalangan kanak-kanak dan melahirkan tokoh kanak-kanak yang mampu menjadi suri teladan di kalangan mereka.
YBhg Dato’ Suriani berkata, “Menjaga kebajikan kanak-kanak adalah merupakan tanggungjawab bersama, dan ianya merupakan agenda bagi melihat Malaysia pada masa hadapan diterajui oleh generasi berbakat yang cemerlang dan memiliki pegangan agama yang utuh. 
Pelbagai jalinan kerjasama mampu direalisasikan sebagai inisiatif untuk memperkasakan kanak-kanak mutakhir ini sebagai persediaan sebelum mereka meneruskan legasi untuk mengambil tampuk pemerintahan serta pengurusan negara apabila tiba masanya nanti.” menurut beliau lagi.
Pelbagai pengisian telah dirancang sepanjang tiga hari (29 Jun 2018 – 1 Julai 2018) berlangsungnya Program Khalifah Junior yang memasuki penganjuran kali ke-3 ini; termasuklah pertandingan Azan, Hafazan, Kuiz Minda Ulul Albab, Bercerita Kisah Nabi, dan Pidato.
Hadir sama di Majlis Penutup ini adalah Yang Berusaha Tuan Haji Mohd. Fazari bin Mohd. Salleh, Ketua Pengarah Kebajikan Masyarakat; Yang Berusaha Encik Arfan bin Sulaiman, Pengarah Bahagian Kanak-Kanak, Jabatan Kebajikan Masyarakat; pegawai-pegawai kanan JKM, pegawai-pegawai kanan ILIM; keluarga para peserta Khalifah Junior, serta rakan-rakan media.

